
PIRLS XALQARO BAHOLASH
DASTURIDA MATN BILAN
ISHLASHNING ASOSIY
TURLARI VA ULARNI
BOSHLANG'ICH TALIMDA
QO‘LLASH METODIKASI

UDK: 373.3.016:028
Yusupova Gulshiraxan Zinatdinovna
P.f.f.d. (PhD), dotsent
Qoragalpog‘iston Respublikasi pedagogik mahorat markazi

Annotatsiya: Magolada PIRLS talablari asosida boshlang’ich sinf o‘quvchilarining matnni tushunish, tahlil gilish va baho-
lash ko‘nikmalarini rivojlantirish masalalari yoritilgan. Matn bilan ishlashning asosiy turlari hamda ularni dars jarayonida
go‘llashga doir metodik tavsiyalar berilgan.

PIRLS, o‘gish savodxonligi, matn, boshlang‘ich ta’lim, o‘qib tushunish, tahlil, baholash.

Abstract: The article examines the development of primary school pupils’ skills in understanding, analyzing and evalu-
ating texts based on the PIRLS framework. Methodological recommendations for different types of text-based activities.

PIRLS, reading literacy, text, primary education, reading.

AHHOTauums: B ctaTtbe paccmaTpuBaloTCs BONPOCHI PA3BUTUSI HABLIKOB MOHMMaHWUA, aHanmsa 1M OLEHKU TeKcTa y yya-
LLMXCSA HavarbHbIX KnaccoB Ha ocHoBe TpebosaHui PIRLS. MNpeactaBneHbl METOAUYECKNE PEKOMEHAALIMN MO NpUMe-
HEHUIO Pas3INYHbIX BUAOB PaboThbl C TEKCTOM.

PIRLS, uutatenbckas rpaMoTHOCTb, TEKCT, HayanbHoe o6pa3oBaHue, NOHUMaHe TeKcTa, aHanms,
oLeHMBaHue.

Bugungi ta’lim jarayonida o‘quvchining fagat ravon o'‘qishi emas, balki o‘giganini anglash, undan zarur
ma’lumotni ajratib olish, fikrlar o‘rtasidagi bog‘lanishlarni aniglash, xulosa chiqarish va 0‘z munosabatini bildira
olishi muhim kompetensiyalardan biri hisoblanadi. Aynigsa, boshlang‘ich ta’lim bosgichida shakllangan o‘gish
savodxonligi keyingi ta’lim jarayonining muhim poydevorini yaratadi.

Xalqaro baholash dasturlari o‘quvchilarning bilimini oddiy gayta aytib berish darajasida emas, balki uni
amaliy vaziyatlarda qo‘llash, matn mazmunini anglash va tahlil gilish nugtayi nazaridan baholashga katta e’tibor
garatmoqgda. Shu jihatdan PIRLS xalqgaro tadqigoti boshlang‘ich sinf o‘quvchilarining o‘qib tushunish darajasini
aniglash va rivojlantirish uchun muhim metodik yo‘nalishlardan biridir.

O‘zbekistonda ta’lim sifatini xalgaro mezonlar asosida baholashga alohida e’tibor garatilib, xalgaro tadgigot-
larda ishtirok etishning tashkiliy-huquqiy asoslari ham shakllantiriigan. Jumladan, O‘zbekiston Respublikasi
Prezidentining 2018-yil 5-sentabrdagi “Maktabgacha va maktab ta’limi tizimiga boshgaruvning yangi tamoyil-
larini joriy etish chora-tadbirlari to‘g‘risida’gi PQ-3931-son' qarorida xalq ta’limi tizimini rivojlantirish va xalgaro
baholash tadqgiqotlarida ishtirok etish bilan bog'liq vazifalar belgilangan .

Shuningdek, O‘zbekiston Respublikasi Vazirlar Mahkamasining 2018-yil 8-dekabrdagi “Xalq ta’limi tizimida
ta’lim sifatini baholash sohasidagi xalgaro tadgiqotlarni tashkil etish chora-tadbirlari to‘g‘risida”gi 997-son? qarori
ta’lim sifatini baholash sohasidagi xalqaro tadqigotlarni tashkil etishning muhim huqugiy asoslaridan biridir 2.

Jumladan, 2021-yilda o‘tkazilgan tadgiqotda ilk bor O‘zbekiston PIRLS dasturi uchun qabul gilingan
o‘rtacha balldan (500) sezilarli past (437 ball) natija gayd gilgan va 57 mamlakat orasida 49-o'rinni egallagan.
2026-yil aprel oyida mamlakatimiz 4-sinf o‘quvchilari ikkinchi marotaba gatnashdilar. Natija kutiimoqda.

Asosan PIRLS tadgiqotida o‘gish savodxonligi ikki asosiy magsad — badiiy tajriba orttirish uchun o‘gish
hamda axborotni olish va undan foydalanish uchun o‘qgish asosida baholanadi. O‘quvchining matnni tushunish

1 https://lex.uz/docs/-3893416
2 https://lex.uz/docs/-4097073

jarayoni esa to‘rtta asosiy faoliyatni qamrab oladi: matnda aniq berilgan axborotni topish, sodda xulosalar
chigarish, g‘oya va axborotlarni talgin gilish hamda birlashtirish, matn mazmuni va shaklini baholash .

Shu sababli boshlang‘ich sinf darslarida matn bilan ishlashni fagat savol-javob yoki gayta hikoyalash bilan
cheklamasdan, o‘quvchini izlash, taqqoslash, xulosa chigarish, dalillash va baholashga yo‘naltirish zarur.

Tadgiqot magsadi

Tadgiqotning magsadi PIRLS xalgaro baholash dasturida go‘llaniladigan o‘qib tushunish jarayonlarini tahlil
gilish hamda ularni boshlang'‘ich sinf darslarida matn bilan ishlash metodikasi asosida go‘llash bo‘yicha amaliy
tavsiyalar ishlab chigishdan iborat.

Tadqgiqot vazifalari
*  PIRLS dasturining o‘gish savodxonligiga oid asosiy talablarini o‘rganish;
* matn bilan ishlashning asosiy turlarini aniglash;
* PIRLSda qgo‘llaniladigan o‘gib tushunish jarayonlarini tavsiflash;
*  boshlang'ich sinf o‘quvchilari uchun PIRLS tipidagi topshiriglar tizimini ishlab chiqish;
* matn bilan ishlashning samarali metodik usullarini tavsiya etish.
Tadqiqot obyekti
Boshlang'ich ta’lim jarayonida o‘quvchilarning o‘gish savodxonligini rivojlantirish jarayoni.
Tadqiqot predmeti

PIRLS talablari asosida matnni oqish, tushunish, tahlil gilish va baholashga yo‘naltiriigan metod va
topshiriglar tizimi.

limiy yangilik

Tadgiqotda PIRLSning o‘qib tushunish jarayonlari boshlang‘ich ta’limda matn bilan ishlashning ketma-ket
metodik bosgichlari bilan uyg‘unlashtirildi hamda o‘quvchilarning matn mazmunini anglashdan mustagqil baho-
lashgacha bo‘lgan faoliyatini rivojlantirishga qaratilgan topshiriglar tizimi taklif etildi.

Amaliy ahamiyati

Tadgiqot natijalaridan boshlang‘ich sinf o‘gituvchilari ona tili va o‘gish savodxonligi darslarida, malaka
oshirish mashg‘ulotlarida, metodik qo‘llanmalar va PIRLSga tayyorgarlik materiallarini ishlab chigishda foyda-
lanishlari mumkin.

PIRLS xalgaro baholash dasturida o‘gish savodxonligi va matnni tushunish masalalari xorijiy tadgigot-
chilar tomonidan keng o‘rganilgan. I. V. S. Mullis va M. O. Martin tahriri ostida ishlab chigilgan PIRLS baho-
lash konsepsiyasida o‘qish savodxonligi o‘quvchining turli mazmun va shakldagi matnlarni tushunishi, ulardan
magsadli foydalanishi hamda o‘gilgan axborot yuzasidan fikr yuritishi bilan bog‘liq kompleks kompetensiya
sifatida yoritilgan . Mazkur yondashuvda o‘qishning badiiy tajriba orttirish hamda axborotni olish va undan
foydalanish magsadlari ajratilib, matnni tushunish jarayonlari aniq berilgan axborotni topish, sodda xulosalar
chigarish, g‘oya va axborotlarni talgin qilish va birlashtirish, shuningdek, matn mazmuni va elementlarini baho-
lash kabi yo‘nalishlar asosida tavsiflangan.

M. von Davier, I. V. S. Mullis, B. Fishbein va P. Foy tadgiqotlarida PIRLS doirasida o‘quvchilarning o‘qish
savodxonligini baholashning metodik va tashkiliy jihatlariga alohida e’tibor garatilgan . Ushbu tadgiqotlarda
o‘quvchining matndan aniq ma’lumotni topishi bilan bir qatorda, axborotlar o‘rtasidagi bog‘lanishni aniglashi,
matndan kelib chiqib xulosa chiqarishi va o'z fikrini dalillar bilan asoslay olishi o‘gish savodxonligining muhim
ko‘rsatkichlari sifatida qaraladi.

PIRLS 2021 xalgaro natijalariga bag‘ishlangan tadgiqotlarda turli mamlakatlardagi boshlang‘ich sinf o‘quv-
chilarining o‘qish savodxonligi ko‘rsatkichlari giyosiy tahlil gilingan . Mazkur tadgigotlar o‘gish savodxonligini
rivojlantirishda o‘quvchining matn mazmunini gayta bayon qilishi bilangina cheklanmasdan, matnni anglash,
talgin qilish, axborotlarni o‘zaro bog‘lash, xulosa chigarish va baholash faoliyatlarini izchil rivojlantirish zarur-
ligini ko‘rsatadi.

O‘zbekistonda ham o‘quvchilarning o‘gish savodxonligini xalgaro mezonlar asosida rivojlantirishga alohida
e’tibor qaratiimoqda. O‘zbekiston Respublikasi Prezidentining 2018-yil 5-sentabrdagi “Maktabgacha va maktab

ta’limi tizimiga boshgaruvning yangi tamoyillarini joriy etish chora-tadbirlari to‘g‘risida’gi PQ-3931-son?® qarori
hamda O‘zbekiston Respublikasi Vazirlar Mahkamasining 2018-yil 8-dekabrdagi “Xalq ta’limi tizimida ta’lim sifa-
tini baholash sohasidagi xalgaro tadgigotlarni tashkil etish chora-tadbirlari to'g‘risida’gi 997-son* garorida ta’lim
sifatini baholash bo‘yicha xalgaro tadqigotlarda ishtirok etish va ularning natijalaridan ta’lim sifatini oshirishda
foydalanishning tashkiliy-huquqiy asoslari belgilangan ™ 2. Mazkur hujjatlar PIRLS kabi xalgaro baholash
dasturlarining yondashuvlarini milliy ta’lim amaliyotiga tatbiq etish uchun muhim asos bo‘lib xizmat qiladi.

Mavjud ilmiy-metodik manbalarning tahlili shuni ko‘rsatadiki, PIRLS doirasida o‘gish savodxonligining
mazmuni, baholash mezonlari, o‘qish magsadlari va matnni tushunish jarayonlari batafsil ishlab chigilgan. Biroq
ushbu jarayonlarni boshlang‘ich sinf darslarida matn bilan ishlashning izchil metodik bosqichlari bilan uyg‘un-
lashtirish, o‘quvchini aniq axborotni topishdan boshlab mustaqil xulosa chigarish va matnni baholashgacha olib
boradigan topshiriglar tizimini shakllantirish masalasi alohida metodik yondashuvni talab etadi.

Mazkur tadgiqotning mavjud ishlardan o‘ziga xos jihati PIRLSning o‘qib tushunish jarayonlarini bosh-
lang‘ich ta’limda matn bilan ishlashning ketma-ket metodik bosgichlari bilan uyg‘unlashtirishdan iborat. Bunda
matnni anglash, axborotni izlash, xulosa chiqarish, tahlil va talgin qilish hamda baholash bosqichlari asosida
o‘quvchilarning reproduktiv faoliyatdan mustagqil tahliliy va baholovchi faoliyatga bosqichma-bosqich o'tishini
ta’minlaydigan topshiriglar tizimi taklif etiladi.

Tadqgiqotda ilmiy-metodik adabiyotlarni tahlil qilish, taqqoslash, umumlashtirish, pedagogik kuzatish va
metodik modellashtirish usullaridan foydalanildi. PIRLS xalgaro baholash dasturining o‘gish savodxonligini
baholashga oid yondashuvlari metodik asos sifatida olindi.

PIRLS frameworkida o‘gish savodxonligi o‘quvchining turli murakkablikdagi matnlarni tushunishi va ulardan
magqsadli foydalanishi bilan bog‘lanadi. Unda ikki o‘gish maqgsadi va to‘rtta o‘qib tushunish jarayoni asosiy
mezon sifatida belgilanadi (1-jadval) .

1-jadval: PIRLSda matnni tushunishning asosiy jarayonlari

m O‘qib tushunish jarayoni Boshlang‘ich sinfda shakllantiriladigan ko‘nikma

Aniq berilgan axborotni topish Matndan kerakli ma’lumotni topish

Sodda xulosalar chiqarish Matnda bevosita aytiimagan fikrni anglash
G‘oya va axborotlarni talqin qilish va birlashtirish Turli ma’lumotlarni bog‘lash, asosiy g‘oyani aniglash

A WO N -

Mazmun va matn elementlarini baholash Muallif fikriga munosabat bildirish, dalillash

Mazkur jarayonlar o‘quvchining oddiy axborotni topishidan boshlab, mustaqil fikrlash va baholashgacha
bo‘lgan kognitiv faoliyatini bosqichma-bosgqich rivojlantirishga xizmat qiladi.

Boshlang‘ich sinfda matn ustida ishlashni quyidagi ketma-ketlik asosida tashkil etish magsadga muvofiq:

1-bosqich — Matnni anglash. O‘quvchi matnni digqat bilan o‘giydi, gahramonlar, vogealar, joy va vaqtga
oid ma’lumotlarni aniglaydi.

2-bosqich — Axborotni izlash. O‘quvchi savolga javobni matndan topadi, kerakli gap yoki ma’lumotni
ajratadi.

3-bosqich — Xulosa chigarish. O‘quvchi matnda bevosita beriimagan, ammo mazmundan kelib chiga-
digan fikrni aniglaydi.

4-bosqich — Tahlil va talqin. O‘quvchi vogealar o‘rtasidagi sabab-ogibat munosabatlarini aniglaydi, asosiy
g‘oyani belgilaydi va ma’lumotlarni o‘zaro bog‘laydi.

5-bosqich — Baholash. O‘quvchi gahramonlarning xatti-harakatlari, muallif fikri yoki matn mazmuniga o‘z
munosabatini bildiradi va fikrini dalillar bilan asoslaydi.

Tadqigot natijalari shuni ko‘rsatadiki, PIRLS yondashuvlarini boshlang‘ich ta’limga tatbiq etishda
topshiriglarni fagat reproduktiv xarakterda emas, balki turli darajadagi fikrlash faoliyatini talab giladigan tarzda
tuzish muhimdir (2-jadval).

3 https://lex.uz/docs/-3893416
4 https://lex.uz/docs/-4097073

2-jadval: PIRLS tipidagi topshiriglarning kognitiv yo‘nalishi

Topshiriq turi Namunaviy savol

1 Ma’lumotni topish Matnda gqahramon qayerga bordi?

2 Xulosa chiqarish Nima sababdan qahramon bunday garorga keldi?

3 Talqin qilish Matnning asosiy g‘oyasi nimadan iborat?

4 Baholash Qahramonning xatti-harakatiga ganday baho berasiz? Fikringizni asoslang.

Bunday topshiriglar o‘quvchining matnni yuzaki o‘gishidan mazmunni chuqur anglash va mustaqil fikr bil-
dirish darajasiga ko'tarilishiga yordam beradi.

Matn asosida topshiriqlar tizimi

Masalan, boshlang’ich sinf o‘quvchilariga badiiy yoki axborotli matn berilgandan so‘ng quyidagi topshiriglarni
qgo‘llash mumkin:

Matndan toping. Matnda uchragan muhim ma’lumotlarni toping va belgilang.

Javobni asoslang. Javobingizni matndagi gaysi ma’lumot asosida berganingizni ayting.

Xulosa chigaring. Matnda bevosita aytiimagan, ammo mazmundan kelib chigadigan fikrni aniglang.
Bog‘lang. Matndagi ikki yoki undan ortiq vogea o‘rtasidagi bog‘lanishni tushuntiring.

Asosiy g‘oyani aniglang. Muallif o‘quvchiga qanday fikrni yetkazmoqchi bo‘lgan?

o9k owbd=

Baholang. Qahramonning xatti-harakatini baholang. Fikringizni matndan olingan dalil bilan asoslang
(3-jadval).

3-jadval: PIRLS yondashuvlarini dars jarayonida qo‘llash

Dars bosgichi O‘qituvchi faoliyati O‘quvchi faoliyati

Matnga tayyorgarlik Mavzu yuzasidan savollar beradi Taxmin qgiladi, fikr bildiradi
Matnni o‘gish Yonaltiruvchi topshiriq beradi Diggat bilan oqiydi
Mazmunni anglash Anig ma’lumotni topishga yo‘naltiradi Matndan ma’lumot topadi
Tahlil Sabab-oqgibatni aniglashga undaydi Xulosa chiqaradi

Talqgin Asosiy g‘oyani aniglashni so‘raydi Fikrlarni birlashtiradi
Baholash Dalillashga yo‘naltiradi O’z fikrini asoslaydi

Mazkur metodik tizimning asosiy afzalligi shundaki, o‘quvchi tayyor javobni yodlashga emas, matndan
foydalanib mustaqil javob topishga o‘rganadi.

PIRLS yondashuvlarini boshlang‘ich ta’limda qo‘llash o‘qish darslarining mazmunini boyitish bilan birga,
o‘quvchilarning mustagqil fikrlash faoliyatini ham rivojlantirish imkonini beradi. Aynigsa, savollarning turli kognitiv
darajada tuzilishi o‘quvchini matnni gayta aytib berishdan ko‘ra, uning mazmunini anglashga undaydi.

An’anaviy matn bilan ishlashda ko‘pincha “Matnda nima hagida gap boradi?”, “Qahramon kim?” kabi bevo-
sita javob talab qiluvchi savollarga ustuvorlik beriladi. Bunday savollar zarur bo‘lsa-da, o‘quvchining yuqori
darajadagi fikrlashini to‘lig namoyon etmaydi.

PIRLS yondashuvida esa “Nima uchun?”, “Qanday xulosa qilish mumkin?”, “Muallif nima demoqchi?”,
“Siz bu fikrga qo‘shilasizmi?”, “Javobingizni matndan dalil bilan asoslang” kabi savollar o‘quvchining fikrlash
faoliyatini kengaytiradi.

Shu sababli boshlang‘ich sinf o‘qituvchisi matn ustida ishlashda topshiriglarni oddiydan murakkabga garab
tuzishi, o‘quvchilarga o'z fikrini asoslash imkonini berishi va javobning matn bilan bog'ligligiga e’tibor qaratishi
lozim.

PIRLS frameworkining zamonaviy talginida mazkur o‘qib tushunish jarayonlari nafagat bosma, balki
ragamli o'qish mubhitlariga ham tatbiq etilishi qayd etilgan Bl. Bu esa boshlang‘ich ta’limda o‘quvchilarning turli
formatdagi axborotlarni tushunish va ulardan foydalanish ko‘nikmalarini rivojlantirish zarurligini ko‘rsatadi.

XULOSA VA TAKLIFLAR

Boshlang‘ich ta’'limda o'‘gish savodxonligini rivojlantirish o‘quvchining kelgusidagi ta’limiy muvaffagiyati
uchun muhim ahamiyatga ega. PIRLS xalgaro baholash dasturining mazmuni o‘quvchidan matnni shunchaki
o'‘qgish emas, balki uni anglash, axborotni izlash, xulosa chiqarish, g‘oyalarni bog‘lash va mazmunni baholashni
talab etadi.

Tadqiqot natijalariga ko‘ra, boshlang‘ich sinf darslarida matn bilan ishlashni PIRLSning to‘rtta o‘qib tu-

shunish jarayoni asosida tashkil etish o‘quvchilarning o‘gish savodxonligini rivojlantirish uchun metodik jihatdan
samarali yo‘nalishlardan biri hisoblanadi.

Bunda o‘qituvchi:

matn mazmuniga oid turli darajadagi savollarni tuzishi;
o‘quvchini matndan dalil topishga o‘rgatishi;

sodda va murakkab xulosalarni farglashga yo‘naltirishi;
asosiy g‘oyani aniglashga imkon yaratishi;

mustagqil fikr va baholash topshiriglaridan foydalanishi lozim.

Demak, PIRLS yondashuvlarini boshlang‘ich ta’lim amaliyotiga izchil joriy etish o‘quvchilarda ongli o‘qish,

tahliliy fikrlash, dalillash va mustaqil xulosa chigarish ko‘nikmalarini shakllantirishga xizmat giladi.

Foydalanilgan adabiyotlar ro‘yxati:
1.

O'zbekiston Respublikasi Prezidentining 2018-yil 5-sentabrdagi “Maktabgacha va maktab ta’limi tizimiga boshgaruv-
ning yangi tamoyillarini joriy etish chora-tadbirlari to'g‘risida”gi PQ-3931-son® garori. Qarorning amaldagi nomi O‘zbe-
kiston Respublikasi Prezidentining 2023-yil 26-maydagi Maktabgacha va maktab ta’limi vazirligi hamda uning tizim-
idagi tashkilotlar faoliyatini samarali tashkil etish chora-tadbirlari to‘g‘risidagi PF-79-son® Farmon tahririda berilgan.
O'zbekiston Respublikasi Vazirlar Mahkamasining 2018-yil 8-dekabrdagi “Xalq ta’limi tizimida ta’lim sifatini baholash
sohasidagi xalgaro tadgigotlarni tashkil etish chora-tadbirlari to‘g‘risida’gi 997-son” qgarori.

Mullis, I. V. S., & Martin, M. O. (Eds.). PIRLS 2021 Assessment Frameworks. Boston College, TIMSS & PIRLS Inter-
national Study Center, 2019.

Mullis, I. V. S., von Davier, M., Foy, P., Fishbein, B., Reynolds, K. A., & Wry, E. PIRLS 2021 International Results in
Reading. Boston College, TIMSS & PIRLS International Study Center, 2023.

von Davier, M., Mullis, I. V. S., Fishbein, B., & Foy, P. (Eds.). Methods and Procedures: PIRLS 2021 Technical Report.
Boston College, TIMSS & PIRLS International Study Center, 2023.

